Uputstvo o postupanju organizacionih dijelova CBBH u slučajevima otuđenja konvertibilnih maraka, UV broj:16/00 od 23 i 28. juna 2000.godine

 OBJAVLJENO:

    »Službeni glasnik BiH«, 20/00 

    »Službene novine FBiH«, 28/00 

    »Službeni glasnik RS«, 22/00 

             Na osnovu člana 2. stava 3. tačke d. Zakona o Centralnoj banci Bosne i Hercegovine ("Službeni glasnik BiH", broj 1/97 ), Upravno vijeće Centralne banke Bosne i Hercgovine na 11. sjednici od 23. i 28. juna 2000 godine, donosi
U P U T S T V O
o postupanju organizacionih dijelova Centralne banke
 Bosne i Hercegovine u slučajevima otuđenja Konvertibilnih maraka
1. Ovim uputstvom uređuje se postupak u slučajevima otuđenja Konvertibilnih maraka ( u daljem tekstu: KM ), koje su knjižene na računima organizacija ovlašćenih za unutrašnji platni promet ( u daljem tekstu : OOPP ) kao KM novac van opticaja i vlasništvo su Centralne banke Bosne i Hercegovine ( u daljem tekstu : CBBiH ).
2. Glavne jedinice i ostali organizacioni dijelovi Centralne banke Bosne i Hercegovine ( u daljem tekstu : organizacioni dijelovi CBBiH ), koji ostvaruju neposredan kontakt sa OOPP-a  u distribuciji KM , dužne su da sa OOPP-a postignu odgovarajući aranžman o načinu obavještavanja u svim slučajevima otuđenja KM, a  u skladu sa zaključenim agentskim sporazumima, te da od OOPP-a  u najkraćem mogućem roku obezbijede svu potrebnu raspoloživu dokumentaciju o otuđenju KM.
3. O saznanju iz tačke 2. ovog uputstva organizacioni dijelovi CBBiH, obaviještavaju odmah viceguvernere nadležne za Odjel za bankovne usluge, Odjel za administraciju i finansije i Ured Glavnog kontrolora. Istovremeno dostavljaju raspoloživu dokumentaciju Odjeljenju za računovodstvo Centralnog ureda Centralne banke Bosne i Hercegovine (u daljem tekstu: Odjeljenje za računovodstvo CBBiH ), koje  organizacionim djelovima CBBiH daje uputu za knjiženje o otvaranju adekvatnog potraživanja od odgovarajuće OOPP-a.
4. Organizacioni dijelovi CBBiH dužni su odmah po saznanju obavijestiti nadležne iz tačke 3. ovog uputstva  o pronalasku i vraćanju otuđenih KM  ili nadoknadi KM od strane OOPP-a. Istovremeno, o tome dostavljaju raspoloživu dokumentaciju  Odjeljenju za računovodstvo CBBiH, koje organizacionim dijelovima CBBiH, daje uputu za knjiženje o zatvaranju prethodno otvorenog potraživanja od odgovarajuće OOPP-a.
5. Pokriće viška KM u opticaju nastalo otuđenjem KM može se izvršiti deviznim pokrićem (u korist CBBiH) ili nadoknadom u KM od strane OOPP-a, a upute za knjiženje organizacionim dijelovima CBBiH dat će Odjeljenje za računovodstvo CBBiH.

6. Ukoliko se otuđene KM, poslije određenog vremena ne pronađu ili ukoliko OOPP-a ne izvrše nadoknadu za otuđene KM, na osnovu zaključka Upravnog vijeća CBBiH, poduzet će se potrebne radnje radi poduzimanja odgovarajućih mjera, kako bi se saniralo pokriće viška KM u opticaju.

7. Ovo uputstvo stupa na snagu danom objavljivanja u "Službenom glasniku BiH", a objavit će se i u "Službenim novinama Federacije BiH" i "Službenom glasniku Republike Srpske."

